
AStEko GAiA

i 
zena duena bada, izena ez due-
na ez da. Arabako herri txikie-
tan eta landa eremuan indar-
keria matxistak izenik ere ez 
du, normalizatuta dago. Ubel-

durak agertu arte ez da antzematen 
emakumea pairatzen ari den drama, 
eta sarritan, kolpeak ere oharkabean 
pasatzen dira. Hala, herrietako ema-
kumeen ehuneko handi batek hamar-
kada bat baino gehiago darama 
indarkeria egoerei aurre egiten. 
Aipatu errealitate gordina Foru 
Aldundiak aurkeztu berri duen 
Arabako Kuadrillen inguruko indar-
keria matxistaren diagnostikoan 
jaso dute.

Gehien errepikatzen den arazoa 
da herri txikietan eta landa gunean 
indarkeria pairatzen duten emaku-
meek bizi duten egoera azalarazte-
ko dituzten zailtasunak. Askotan 
herri oso txikiak dira, baliabide 
gehien dituzten guneetatik isolatu-
ta, eta arreta emateko espazio ego-
kirik ez dago inguruan. Halaber, 
herri txikiak dira emakumeek gizar-

te presioa eta esango dutenaren 
beldurra gehien sufritzen duten 
espazioak. Horrek guztiak indarke-

ria azalaraztea eta laguntza eskatzea 
eragozten du. Kasu gehienetan, 
gainera, biktimek erasotzaileenga-
nako menpekotasun ekonomikoa, 
emozionala eta afektiboa dute. 

Kontrol sozialaren beldurragatik 
eta erasotzailearekin distantzia 
ezartzearren, egoera honetan dau-
den emakumeek, sarritan, ohiko 
bizilekua utzi behar izaten dute, 
eta hiriburura behin betiko bizitze-
ra joaten dira. Ikerketak jasotzen 
duen moduan, "herria uzteko beha-
rrak erasotzaileei sostengu inplizi-
tua ematea suposatzen du, eta ez 
biktimari".

Adineko emakumeak, erdigunean
Arabako herrietako biztanleriaren 
batez besteko adina berrogeita hamar 
urtetik gorakoa da. Datu honek 
irudikatzen du tratu txarrak paira-
tu eta ateratzeko erabakia hartzen 
duten emakumeek urte asko dara-
matzatela indarkeriari aurre egiten; 
eta indarkeria hori kronifikatu egin 
dela. Hortaz, diagnostikoak adineko 

izena ez duena, ez da
indarkeria matxista ezkutuan dagoen fenomeno kronifikatua da herrietan; tratu 
txarrak pairatzen dituzten emakumeek urte asko daramate indarkeriari aurre egiten, 
isolamendua eta kontrol sozialaren artean. estitxu ugarte lz. de arkaute

6
kUadrillak

Arabako sei kuadrillatan 
ematen den indarkeria 
matxistaren diagnostikoa 
egin du Arabako Aldundiak. 
Gasteizko diagnostikoa ezin 
izan da prozesu honetan 
sartu, eguneratze lanetan 
baitago. Trebiñuko egoerari 
ere ez dio erreparatu 
diagnostikoak. Indarkeria 
matxistaren gaineko 
ikuspegi orokorra ikusten 
laguntzen dute datuok, eta 
batez ere, landa gunean eta 
herri txikietan dagoen 
emakumeen aurkako 
indarkeria.

emakumeei jarri beharreko bere-
biziko arreta azpimarratzen du:  
"Emakume nagusiekin lanean jar-
dutea lehentasunezkoa dela deri-
tzogu; eta ez bakarrik bikoteen 
partetik jasaten duten indarkeria-
gatik, baizik eta beste senide batzuen 
partetik ere jasan dezaketenagatik. 
Beharrezkoa da antzemateko eta 
laguntzeko sarea handitzea; adibi-
dez, osasun langileen eta etxeko 
laguntzaileen bidez".

Bestalde, baliabide, udal politi-
ka eta gizarte zerbitzu urriak dituz-
ten eskualdeetan ere, indarkeria 
matxista gainditzeko prozesuari 
ekiten dioten emakumeak badau-
dela erakutsi du diagnostikoak, eta 
gizonen aldetik biolentzia jasan 
duten emakume gehienek zuzenean 
polizia-salaketa jartzen dutela, gizar-
te zerbitzuetara joan beharrean. 
"Egoera hori oso kezkagarria iru-
ditzen zaigu, biktimen desesperazioa 
erakusten duelako: batetik, laguntza 
zuzena eta fidagarria izan gabe ere, 
hitz egitera ausartzen diren ema-

kumeak daude; eta bestetik, behar 
duten laguntza aurkitzen ez duten 
ezkutuko kasuak daude. Hil edo 
bizikoa da Kuadrilla guztiek indar-
keriaren biktimei arreta emateko 
langileak, baliabideak, formakuntza 
eta beharrezko tresnak izatea", ondo-
rioztatu dute.

Dena den, Arabako Foru Aldun-
diaren diagnostikoaren arabera, 
herri txikietan indarkeriaren aur-
kako ardatz estrategikoak garatze-
ko mesedegarriak izan daitezkeen 
eremu positiboak ere badira. "Lan-
da eremuan lan egiten duten gizar-
te langileekin tratua askoz ere hur-
bilagoa eta familiarra da, eta hur-
biltasun hori ondo bideratuz gero 
eta sentsibilizazio eta formakuntza 
egokia izanez gero, indarkeria egoe-
rak antzemateko aurrerapauso eta 
esku-hartze bide garrantzitsuak 
zabal daitezke". Hala, landa gunee-
tan emakumeei zuzenduriko sare 
seguru bat sortzea helburu garran-
tzitsu gisa azpimarratu dute. 

Landa eremuko adineko 
emakumeek arreta 
berezia behar dute.

pHot.ok

Hil edo bizikoa da Kuadrilla 
guztiek indarkeriaren 
biktimei arreta emateko 
tresnak izatea

Ekitaldiak

AZARoAk 24

18:00 langraiz-okako errotaren 
etxearen ondoan, hildako 
emakumeei omenaldia. ondoren, 
zine-foruma: 'Gizonen lurraldean', 
gizarte etxean. lantartea 
emakumeen taldeak antolatuta.

18:00 burguko udaletxean. 
zine-foruma: 'Volar'.

19:00 bastidako kultura etxean. 
zine-foruma: 'la patota'.

20:00 legutioko kultura etxean. 
bakarrizketa: 'Me lo hago sola'. 
adriana olmedozen eskutik.

AZARoAk 25

10:30 izarrako plaza berrian, 'beldur 
barik gunea' gazte eta txikientzako. 
13:30ean, trikipoteoa.

12:30 amurrioko udaletxeko plazan, 
elkarretaratzea.

13:00 laudioko Herriko plazan 
elkarretaratzea; solastiar, avillo, 
Jakaranda, biok eta etawasol 
elkarteek antolatuta.

13:00 arespalditzako Ferialean. 
elkarretaratzea.

13:00 okondoko arenale parkean. 
kontzentrazioa.

13:00 aramaioko plazan, 
kontzentrazioa.

14:00 artziniegako plazan, 
kontzentrazioa. ondoren, 
berdin-krossa, frontoian.

10:00 arraia-Maeztuko udaletxean. 
Hitzaldia: 'indarkeria matxista: 
mitoak eta zurrumurruak'.

18:00 Urizaharreko liburutegian. 
zine-foruma: 'Chavela'. 

19:00 Gesaltza añanako gizarte 
etxean. zine-foruma: 'Volar'.

18:00 berantevillako liburutegian. 
zine-foruma: 'Volar'.

18:00 ribabellosako gizarte etxean. 
zine-foruma: 'Volar'.

18:00 zanbranako gizarte etxean. 
zine-foruma eta kafea: 'Volar'.

18:00 aguraingo Harresi aretoan, 
antzerkia, Virgina imaz klownarekin. 
ondoren, udal ordezkariek indarkeria 
matxistaren kontrako agiria 
aurkeztuko dute.

18:30 Manifestazioa. Gasteiz. andre 
Maria zuriaren plaza.

20:00 kanpezuko samuel pikaza 
plazan, kontzentrazioa.

AStEko GAiA

AStEko ElkARRiZkEtA

N
olako irribarrea, halako 
arrazoibide sakona eka-
rri zuen Gasteizera Aitzi-
ber Garmendia aktoreak, 

aleak eta Oihaneder Euskararen 
Etxeak antolatutako azken Solasa-
lean saiora. "Jarrera hipokrita" 
antzematen du umorearekiko, "gehien 
kontsumitzen dugun generoa izan 
arren, oso gutxitan saritzen dugu-
lako". Halaber, tradizionalki "gizo-
nezkoei gordetako esparru horretan 
emakumeen lekua" aldarrikatzen 
du. Zorrotz aritu da ere zenbait 
euskal aktorek jasandako kritika 
gogorrei buruz: "Barre egin behar 
baldin badugu, egin dezagun barre 
denotaz". 
Zure lehenengo gezurra 13 urterekin esan 
zenuela jakin dugu... 
Beasaingo antzerki-taldean sartu 
nintzenean, 13 urte nituen, eta gezu-
rra esanda izan zen, 15 urte behar 
zirelako bertan aritzeko. Inork ez 
zidan dokumenturik eskatu... Urte-
betetzean, hamalau urte bete nitue-
la esan nien, baina harrezkero 
berandu zen ni botatzeko, kariñoa 
hartu zidatelako. 
Erregistro komikoan lan egin duzu, batik 
bat. Zer du umoreak zuretzat? Jakinda, 
gainera, zer zaila den umorea egitea...
Niretzat badauka zerbait terapeu-
tikoa. Jendeari barre eragiten dio-
danean oso ondo sentitzen naiz. 
Etxera itzultzen naiz jakinda jende 

askori barrea eragin diodala. Horrek 
badu indar hori... Beste erregistro 
batzuetan ere lan egin izan dut, 
baina umoreak asko engantxatzen 
nau. Eta zaila da –egia da– umorea 
egitea. Gainera, gutxietsita dagoen 
zerbait da. Oso jarrera hipokrita 
daukagu umorearekiko. Begiratzen 
duzu edozein sari-banaketa –Goya 
sariak, adibidez– , oso zaila da kome-
dia bat sarituta ikustea. Baina, aldi 
berean, egunero-egunero kontsumi-
tzen den genero nagusia da umorea. 
Herri bezala, Euskal Herrian behin-
tzat, asko dugu esateko horren ingu-
ruan, hemengo sari-banaketetatik 
hasita; askoz gehiago saritzen da 
drama, umorea baino, eta gero askoz 
gehiago kontsumitzen da umorea. 
Galdetu dizugu zer duen umoreak zuretzat... 
baina zer duzu zuk umorearentzat? Zer 
eskaini nahi dio Aitziber Garmendiak umo-
reari?
Ez dakit zer dudan emateko, baina 
badakit zer eman nahi diodan: nola-
baiteko freskotasuna... Ez aktore 
bezala, baizik eta emakume bezala 
ere. Borroka inportantea dugu hor, 
umorea betidanik gizonezkoei gor-
detako esparru bat izan delako. 
Emakumeak beti korrekto manten-
du behar gara. Aurkezle aritu nai-
zenean ere, askotan esan didate: 
"Zuk korrekto egin behar duzu, ze 
ko-aurkezlea zara...". Eta nik eran-
tzuten diet: "Ja, baina nire lankideek 

AitZiBER GARMENDiA
AktoREA antzerkian, zineman eta telebistan, gogotik landu du erregistro komikoa aitziber Garmendia gipuzkoarrak (zaldibia, 
1982). sutsuki aldarrikatzen du umorea, eta barreen unibertsoan emakumeek ez duten tokia.  i. estarrona / j. sanchez gasteiz

"Umorea gutxietsita dago; asko 
ikusten dugu, baina saritu ez"

Pantailan eta 
oholtzan
telebistan: 'batek daki', 
'euskalduna naiz, eta zu?', 'zuek hor 
eta gu hemen', 'Martin', ''Finlandia', 
sorginen laratza', 'irrikitown', 'Mi 
querido klikowsky'.  

Antzerkian: 'Udako gau baten 
ametsa', 'barealdi magikoa', 'kafka 
eta panpina bidaiaria', 'Wilt', 
'arrainen bazka', 'baginaren 
bakarrizketak', 'emakumeak 
izarapean', 'la domadora de fieras', 
'Xomorroak', 'Historias 
terraterrestres', 'Hitz egin dezagun 
sexuaz'. 

Zinema: 'ocho apellidos vascos', 
'Mugaldekoak', 'sukalde kontuak', 
'alaba zintzoa', 'txarriboda'. 

aitziber Garmendia  |  s. Fdz. de aranGUiz

ganberradak esaten dituzte; nire 
lankideek umoretik jotzen dute". 
Nik, emakume bezala, umorea alda-
rrikatu nahi dut; gure lekua alda-
rrikatu. 
umoreak, batzutan, haserrea ere pizten du. 
'Euskalduna naiz, eta zu?' saioan lan egin 
zenuen zuk, eta, saio horretan egin zituen 
adierazpen batzuengatik, Miren Gaztañaga 
aktorearen kontrako kanpaina egin zuten 
zenbait sektorek. Nola bizi izan zenuen?
Oso gaizki pasa genuen. Mirenen 
kontrako lintxamendu bat egon zen. 
Irudien manipulazio handi bat egon 
zen, gorrotoa sortarazi zutenen alde-
tik. Baina, manipulaziorik ez egon-
da ere... Mirenek esan zuena esan 
zuen. Bale. Baina, erridikulizatzen 
genituen espainolak? Barkatu esa-
tea: ni Ocho apellidos vascos peli-
kulan egon naiz, eta euskaldunak 
ere asko erridikulizatzen gaituzte 
honetan, eta topikoen barruan sar-

tzen gaituzte. Barre egin behar 
baldin badugu, egin dezagun deno-
taz. Umorea, gainera, askotan arma-
rik zorrotzena da norberaren hutsu-
neak eta akatsak azpimarratzeko. 
Bestalde, sare sozialen anonima-
tutik erasotzea oso erraza da. Hitzak 
oso erasokorrak dira, baina izen-a-
bizenik gabekoak. Babesgabetasun 
sentsazioa dakar horrek. Itziar Ituño 
aktorearen kasua dugu baita ere: 
presoen inguruko aldarrikapen 

batzuengatik lintxamendua egin 
diote. Aktore guztiok sinatu dugu 
atxikimendu bat. Momentu hauetan, 
elkarrekin egon behar dugu, goiza-
go edo beranduago denei tokatuko 
zaigulako halako egoeraren bat; 
behintzat, Espainian lan egiten 
badugu. Denok esan dugu edo egin-
go dugu zerbait espainolen gustuko 
izango ez dena. Gure artean elkar 
babestu behar dugu. 

EtB1en aritu izan zara, batik bat. EtB2ren 
aldean, anaia txikia zela sentitu izan duzu 
bertan lanean?
Lan egiterakoan ez dut anaia txikia 
garenik sentitu inoiz; guztiz kontra-
koa: sentitzen dut gure herriko hiz-
kuntzan telebista egiten ari garenak 
gu garela, eta hori iruditzen zait 
nolabaiteko ohorea, telebista hobea 
edo okerragoa egin. Ez dut sentitzen 
gutxiespenik zentzu horretan. Bes-
te zentzu guztietan badago gutxies-
pena, ekonomikotik hasita: aurre-
kontua oso diferentea da ETB2rako 
eta ETB1erako. 
'Goenkale' ikusten zenuen? Desagertu 
denetik, hutsune bat antzematen duzu? 
Beste gauza askoren artean, tranpolin bat 
ere izan zen aktore euskaldun askorentzat. 
Nik uste dut fikzioa falta dela ETB1en, 
agian fikzioa delako nik gehien kon-
tsumitzen dudana. Goazen dago, 
baina oso publiko mugatuarentzat, 

"Euskaldunak ere topikoen 
barruan sartzen gaituzte; 
barre egin behar badugu, 
egin dezagun denotaz"

"Aurkezle bezala, 'korrekto' 
izateko eskatzen digute 
maiz emakumeoi; gizonek, 
aldiz, umoretik jotzen dute"

"Elkarrekin egon behar gara 
euskal aktoreak, denok 
egingo dugulako espainolen 
gustuko ez den zerbait"

Oihanederren egon 
berri da Aitziber 
Garmendia antzezlea.

saioa Fdz. de aranGUiz

gaztetxoentzat. Goenkale tranpolin 
bat izan zen, eta baita lanbide egon-
kor bat mundu ero honetan –antzez-
penaren munduan ez dagoelako ezer 
egonkorra denik–. Hutsunea, Goen-
kalerena preseski baino gehiago, 
euskal fikzioarena nabaritzen dut.   
Orain, ETB1ek Kataluniako serie 
baten eskubideak erosi dituela, eta 
seguru oso ondo dagoela, baina, nik 

azpimarratzen dut hemen produzi-
tutako fikzioa egon beharko lukeela.  
Zein da zure marra gorria lan bati baiezkoa 
edo ezezkoa emateko?
Ez nuke jakingo esaten marra gorriak 
non ditudan, baina badakit zapaldu 
ditudala. Ni eroso sentitzen naizen 
paperak aukeratzen saiatzen naiz.
Behin, monologo bat egiteko eskae-
ra jaso nuen, eta idatzita bidali zida-
ten. Bazen nolabait oso erasokorra 
emakumeekiko; oso umore azalekoa 
zen. Fijatu zaitez gizonezkoentzat 
idazten dituzten monologoentzat, 
eta emakumezkoentzat idazten dituz-
tenentzat. Badirudi guk gai batzuen 
inguruan bakarrik hitz egin deza-
kegula, eta hortik aurrera ezin gare-
la haruntzago joan. Monologo hori 
jaso nuenean, pentsatu nuen: nik 
ez dut hau esan nahi; ez dut honetan 
sinesten. Aldi hartan ezetz esan 
nuen. Gehiagotan ere ezetz esan dut, 
telebistan, batez ere. Baietz ere asko-
tan esan dut, eta gero ezetz esan 
behar nuela pentsatu. Entreteni-

mendu bezala ez du edozerk balio. 
Showa emango dugu, bale, baina 
eskaini dezagun kalitatezko zerbait. 
Marra gorriak askotan ikusten ditu-
zu zapaltzen dituzunean; eta ikasi 
dut zapaldu behar ez diren mugak 
zeintzuk diren, baina... hemendik 

aurrera seguru gehiago zapalduko 
ditudala. 
Aukerarik al dute emakume nagusiek antzez-
te-munduan? 
Ez, ez. Eta haserratzen nauen gai 
bat da. Adinak asko zigortzen du 
emakumea. Gizarte honetan, zahar-
tzea ez da berdin bizitzen emakumeen 
eta gizonezkoen kasuan. Interpre-
tazioaren munduan ere, gehiago 

penalizatzen zaie emakumeei. Eta, 
azkenean, arte eszenikoek kontatu 
behar dutena da bizitzan gertatzen 
dena, edo bizitzaren inguruan kon-
tatu nahi duzuna. Eta bizitzan, 
jaun-andreok, edade guztietako jen-
dea dago, ez bakarrik 20 urteko 
neska politak. Gogoratzen dut 80 
egunean pelikula ikusi nuenean, 
hainbeste hunkitu ninduela! Hain  
maitasun-istorio polita kontatu zuten, 
bi emakume edadetuena... Bazen 
garaia, pentsatu nuen, norbaitek 
halako zerbait egiteko, eta benetako 
jendearen istorioak kontatzeko. 
'handia' estreinatu berri da, ikusiko zenuen...  
Bai...
Eta Paul urkijo arabarrak 'Errementari' fil-
matu du euskaraz... Zelan ikusten duzu eus-
karazko zinemaren egoera?
Egoera orokorra ez dakit –zer diru
-laguntza dauden eta abar– eta horren 
inguruan ez naiz mintzatuko. Baina, 
Handia ikusi nuenean, hunkituta 
eta oso harro atera nintzen. Madril-
go lankideei esan nien ikustera joa-

"Askotan, zapaltzen 
dituzunean ikusten dituzu 
marra gorriak; ziur gehiago 
zapalduko ditudala"

"Euskal fikzioaren 
esparruan hutsunea 
nabaritzen dut; hemen 
ekoiztutako fikzioa falta da"

Garmendia, oihanederren. |  s. Fdz. de aranGUiz



 AlEA 11

teko. Eta denak: "Pero sales tú?", 
"No, pero tienes que verla!". Erre-
mentari ere ikusi nahi dut. Harro-
tasun puntu bat ematen du ikusteak 
zure herrian, zure hizkuntzan eta 
bertako jendearekin halako zinema 
egiten dela. Pixkat-pixkat nirea sen-
titzen dut, euskal herritar guztiek 
sentituko duten bezala, harrotasuna 
ematen duelako zure herrian eta 
zure hizkuntzan maisulan bat egitea 
lortzen denean. 
objektu bat ekartzeko eskatu dizugu... 
Bi gauzatxo ekarri ditut. Lehenengoa, 
pololo batzuk. Nire antzezlan fetitxe 
batean atera nituenak dira: Emaku-
meak izarapean antzezlanarena. Nire 
lanik kuttunena da, umorea egiteko 
zuen moduagatik, eta emakumea 
erakusteko zuen modu bereziagatik. 
Nire pertsonaiak pololo hauek ate-

ratzen zituen. Oholtza gainean, belau-
naldi ezberdinetako bost emakume 

geunden, bakoitza bere sexu-fantasia 
adieraziz. Pololo hauek karga emo-
zionala dute niretzat, funtzio horrek 
lehen eta gero bat markatu zuelako 
nire bizitza pertsonalean eta profe-
sionalean. Eta ekarri dudan bigarren 
objektua bi argazki hauek dira: ni 
antzerkian hasi nintzenekoak. Momen-
tu horietako grinaz gogoratzen naiz 
argazkiak ikusten ditudanean: ni, 

noizbait, leku honetan egon nahi 
nuela amestu nuen. Baxualdiko 
momentuetan –ze izaten ditugu asko, 
profesio honetan– argazki horiek 
begiratzen ditut. Etxean dauzkat 
jarrita, iman batekin. Indarra ema-
ten didate.
Abesti bat ere ekarri diguzu... 
Show must go on, Freddie Mercury-
rena. Nire bizitzako esentzia biltzen 
duen abesti bat da, bai profesional-
ki bai pertsonalki. Mila egoera ezber-
dinetatik pasatzen gara, eta aktore 
garenoi askotan tokatzen zaigu ohol-
tzara igo eta funtzio hori defendatzea. 
Zainetan bizi izan dudan zerbait da, 
eta nire bizitzako leloa horixe da: 
gertatzen dena gertatzen dena ere, 
showak aurrera jarraitu behar du..

BiDEoA: WWW.AlEA.EuS  

"Euskaldun bezala, pixkat 
nirea sentitzen dut 'Handia'; 
harro egotekoa da euskaraz 
halako maisulan bat egitea"

Galderak Olentzero 
eta Maridomingiri
Umeak izango dira protagonista 
hurrengo Solasalean saioan. 
Hain zuzen, Olentzero eta 
Maridomingirekin elkarrizketa 
birtuala antolatu dute aleak eta 
Oihaneder Euskararen Etxeak, 
Gasteizko Udalaren Kultura 
zerbitzuaren laguntzarekin. 
Haurrek beren galderak egin ahal 
izango dizkiete ikazkinari eta 
baserritarrari, idatziz, bideoz edo 
audio bidez. Horretarako, lau 
bide daude zabalik abenduaren 
11ra arte: e-maila (oihaneder@
oihaneder.eus), whatsappa (615 
986 832), eta Facebook eta 
Twitter. Sare sozialetan galdera 
egiteko,  #Solasalean traola 
erabili behar da, eta Oihaneder 
eta alea aipatu. Ondoren, 
jasotako galdera eta erantzunekin 
bideo bat egingo dute 
antolatzaileek. Bi modu egongo 
dira elkarrizketa hori ikusteko: 
lehenbizi, Oihaneder Euskararen 
etxean proiektatuko dute, 
abenduaren 20an antolatutako bi 
pasetan (18:00etan eta 
19:00etan); ondoren, abenduaren 
21etik aurrera on-line ikusteko 
aukera ere egongo da, bai 
alearen webgunean (www.alea.
eus), baita Oihanederrenean ere 
(www.oihaneder.eus). Gasteizko Maridomingi eta olentzero, alearekin izandako elkarrizketa batean.  |  alea

iRitZiA

1 
. ekintza. Terraza batean gaude 15en bat 
lagun. Eseri eta berehala kamareroa dator. 
Saharaz beheko mutil luze irrifartsu bat. 15 
edatekoak apuntatu eta badoa. Gure arteko 

batek: "Ziur dena txarto dakarrela". Gainerako 
guztiok isilik. 15 edatekoak ekarri, banatu eta 
hara: zurito baten ordez kaña ekarri du. "Ikusten?".

2. ekintza. eldiario.es-en arabera (2017-11-20) 
Madrilgo udaltzain batzuek "Hitler bai mutila; 
berekin dagoenekoz tximiniak ketan leudeke" 
bezalako perlak idatzi dituzte beren arteko 

txatean. Txakurrak 
aske dabiltza garai 
mingots honetan, 
odol gose. Kaleetan 
ikusi ditugu, Bartze-
lonan, Valentzian, 
Madrilen.

Tarteko gogoeta. 
PP-ren gobernuak –

eta bere politika ekonomiko-errepresiboak babes-
ten dituzten alderdiek– bolborategira garamatzate. 
Birrindu dute oposizioa: ez dago askoren etsipena 
batu eta bidera dezakeenik. "Nirekin edo nire 
kontra zaude?". Hitler gorrotatzen duten pertsonek 
ere etorkinei gaizki begiratzen diete.

Azken ekintza. E. Kamerundik etorri zen duela 
ia bi urte. Unibertsitatera sartzeko probak egin 
zituen iaz, eta ez zituen gainditu matematikako 
azterketan denbora gaizki neurtu zuelako. Bestela, 
gaztelaniazkoan ia 5 atera zuen. Urtebetean ia 5 
atera. Bere hizkuntzetako bat –amarena, aitarena 
edo frantsesa–, jakin nahi nuke zenbat denboratan 
ikasiko nukeen nik ia 5 ateratzeko. Berak hiru 
urte behar izan zituen Penintsulara etortzeko. 
Beraz, aurten berriro saiatuko da azterketa 
gainditzen, eta lortuko du. Dudarik ez. 

G
asteizko Kulturaren Plan Estrategikoa 
urtea amaitu baino lehen onartuko 
dute. Estibaliz Canto Kultura, Hezkun-
tza eta Kirol Saileko zinegotzia asmo 

handiko proiektu honen burua izan da, eta 
ahalik eta kultur eragile gehienekin gauzatuta-
ko parte-hartze prozesu ireki baten emaitza izan 
da. 

Hiriko kultur ehuna antolatuko eta artikulatu-
ko duen Plana 2018. urtetik 2021. urtera arte 
indarrean egongo da, baina Gasteizko politika 

kulturala era egonko-
rrago eta osoago 
batean kontuan 
hartuta 10-15 urtera 
begiratuko du. Honela, 
bost proiektu desberdi-
nekin lekuko kultura 
era unibertsal batean 
hurbildu nahi da. 

Egitasmo hauen artean,  diziplina anitzeko  zentro 
baten eraikuntza, herritarren parte-hartzea 
errazteko tresnak, gizarte formakuntza eta hez-
kuntza, kulturaren sustapenerako laguntzak, 
ekipamenduen hausnarketa eta euskararen 
garapena dira azpimarratzekoak. 

Beraz, zinegotzi sozialistak aurrera eramanda-
ko Plana Gasteizko indar kulturalari bultzada 
emateko aukera paregabea da. Azken urteotan 
gure hirian kulturaren ikuspegi integral bati 
bizkarra eman zaio eta honelako testu interesga-
rri bat burutzeko garaia zen. Eskertzeko da, 
kulturaren garapena hiritarren bizi kalitatea 
hobetzeko sine quae non baldintza baita. Gasteizek 
guztiontzako kultura anitza eta aberatsa behar du, 
hau da, "Denon Kultura", Planari eman zaion 
izena. 

Autobetetako profeziaDenon kultura

BlANcA uRGEll
FiloloGoa

iGoR SAlAZAR
zUzenbidean doktoreGaia

"Azken urteotan 
kulturaren ikuspegi 
integral bati 
bizkarra eman zaio"

"Txakurrak aske 
dabiltza garai 
mingots honetan, 
odol gose"

sarean

#laManada
Joan den sanferminetan emakume bat taldean bortxatu zuten bost gizonezkoen aurkako epaiketa hasi da iruñean. 
bortxatu ostean, detektibe bat jarri zioten biktimari, eta epaileak frogatzat onartu du espioitza. i.estarrona @kaxkarina

iRitZiA

Ainhoa @ainhoaa8
Bortxatzen zaituzte, bizitza izorratzen 
dizute... eta, gainera, epaiketan, 
bortxatzaileak epaitu baino, zu epaitzen 
zaituzte... 

Emakumeakikusgai @ikusgaitasuna
Teleberrin, entzunda "supuesta" violación...
Batzuk fakultatera itzuli behar
#supuesto, #presunto...
ustezko, soilik pertsonei 

      @euskaltelebista

Garikoitz @suagaar
Ni naiz edo @antena3com ta 
ikusentzunezko asko 
"Manadaren" bortxaketa zuritu nahian 
dabiltza? 

Marraskilo @marraskilo
#apustua 
Hamar euro bosti baietz Altsasuko zazpi 
gazteek zigor handiagoa jaso 'Manadako'- 
ek baino!!!

Jordi leone @ororostorm
Bortxaketa baten biktima baten bizimodua 
ikertzeko detektibe bat kontratatu izanak 
argi erakusten du hala edo nola biktimaren 
bizimodua epaitu eta gaitzetsi nahia, eta 

      epaiketa haren gainean jartzeko asmoa.

Pilon @pmendibil    
Oraintxe, bortxaketen biktimei sinestu 
behar zaielaz ari dira Teleberrin eta, 
berriro, Iruñekoaz, "supuesta violación" 
esan dute. #Izugarria.

Matxismoari 
aurre egiteagatik, 
isolamenduan 

DiEGo uGARtE

Granadan preso daGoen 

Gasteiztarra

Jakina da: kartzelak 
gizonek gizonak 
zigortzeko 
diseinatutako 
esparruak dira, eta 
bertan emakumeak 
behartuak izaten dira 
soberan geratzen diren 
espazioetan bizitzera. 
Espazio horiek, 
gehienetan, txikiegiak 
dira eta ez daude 
egokituta eguneroko 
bizitza arrunt bat 
egiteko. Hori gutxi 
balitz, kartzelak 
zuzentzen eta arautzen 
dituen sistema 
heteropatriarkalak 
emakumeak bigarren 
mailako herritartzat eta 

berriro hezi behar 
diren pertsonatzat 
hartzen ohi ditu, 
sistemak inposatutako 
emakume onaren rola 
betetzen jakin ez 
dutelako. 
Zigor bikoitza jasotzen 
dute, emakumeak 
izateagatik eta leporatu 
zaizkien delituengatik. 
Gutxiesten dituzte, 
bortizki tratatu, 
iraindu, egunero era 
guztietako bortizkeriak 
pairatu behar dituzte… 
Egoera larriagotu 
egiten da emakumeak 
rol matxistak 
betetzearen kontra 
altxatzen direnean. 
Euskal preso politikoen 
kolektiboko 
emakumeak, preso 
politikoak eta 
emakumeak izateagatik, 
indarkeria horiek 
guztiak eta gehiago 

jasaten dituzte: 
sakabanaketa, FIES 
erregimena, 
komunikazio-kontrola, 
isolamendua... ere 
ezartzen baitzaizkie. 
Eta isolamenduan dira 
duela hilabete luze 
Agurtzane Delgado eta 
Ainhoa Mujika euskal 
preso politikoak, 
Granadako espetxeko 
zuzendariaren agindu 
matxistei uko 
egiteagatik. 
Zuzendariak komunak 
garbitzera behartu nahi 
izan zituen, haren 
ustetan emakumeek 
horretarako bakarrik 
balio ei dutelako. 
Emakumeek uko egin 
zioten aginduari, eta 
ordutik zigortuta daude, 
isolamenduan. 
Granadako espetxean 
giltzaperatuta gauden 
euskal preso politikook 

denbora luze daramagu 
egoerari irtenbidea 
emateko saiatzen, eta 
espetxeko 
zuzendariarekin 
elkarrizketatzen saiatu 
gara, baina zuzendariak 
ez du azaldu bere 
erabakia aldatzeko 
asmorik. Egoera 
ikusita, gure protesta 
adierazteko hainbat 
neurri hartu behar izan 
ditugu, eta era berean 
eskaera egin nahi diegu 
gure herrikideei, 
kaletik ere elkartasuna 
adierazteko, protesta 
adierazteko, egoera 
alda dadin. Horretarako 
bideratu diren ekimen 
ezberdinetan parte 
hartzeko eskatu nahi 
dizuet.

GUtUnak

erredakzioa@alea.eus 

ArAbAko kuADrillAk
GAStEiZ

MiRiAN BitERi

Gasteiz

Astelehenean, Judimendi 
gizarte etxean egindako 
batzar irekian hartu zuen 
Gasteizko Gure Esku Dago 
ekimenak erabakia. Mahai 
gainean jarritako propo-
samen guztiak kontuan 
hartu ostean, asanbladan 
batutako 50 kide inguruk 
parte hartu zuten eginda-
ko bozkan: 28 lagunek 
datorren urtean kontsul-

tarik ez egitearen alde 
bozkatu zuten, eta 21 par-
taidek, berriz, kontra. 

Ekimena aurrera era-
matearen aurka zeudenak 
hainbat arrazoi eman zituz-
ten; tartean, "oso denbora 
gutxi" dagoela, Gasteiz 
mailan, horrelako plan-
teamendua "seriotasunez" 
antolatzeko. 

Apirilean ekin zion 
herri mugimenduak era-
bakitze eskubidearen alde-

ko adierazpena babestea 
helburu zuen sinadura 
bilketari; 3.000 gasteiztar 

inguruk eman zioten atxi-
kimendua idatzi horri.  
Kanpainak izandako harre-

ra ikusita, 2018an kontsul-
ta egitea erabaki zuten. 
Irailean, 300 espartar ize-
neko kanpaina aurkeztu 
zuten; 300 boluntario elkar-
tzea zuen helburu, galde-
keta egin ahal izateko 
beharrezko komisio eta 
lantaldeak osatze aldera. 

"herriak erabaki"
"Herri dinamika bat izan-
da, herriak erabaki behar 
du galdeketa egin edo ez", 

PolitikA

Gasteizek ez du 2018an 
herri galdeketarik izango
erabakitze eskualdearen alde "lan egiten" eta "pausuak ematen" jarraituko dutela adierazi dute Gure esku dagokoek

auzoz auzoko dinamika indartzen saiatuko dira, besteak beste, herri mugimenduko kideak; irudian, 2015eko ekitaldia.  |  alea

28 lagun agertu 
ziren datorren 
urtean kontsulta 
egitearen kontra

aipatu zuten astelehenean 
Gure Esku Dagoko kideek. 
Eta horrelaxe izan zen.

Erabaki horrek, dena 
dela, ez du mugimenduaren 
dinamikan eraginik izan-
go. "Erabakitzearen alde 
lan egiten jarraituko dugu, 
pausuak aurrera ematen", 

azpimarratu dute. Horre-
kin batera, auzoz auzoko 
dinamika indartuko dute, 
"sare bat josteko".  

larunbatean, Agurainen
Horrez gain, gogorarazi 
dute Gure Esku Dagoren 
bazkideen ezohiko batzarra 
deitu dutela larunbaterako, 
hilaren 25erako, Agurai-
nen; datorren urterako 

plangintza aurkeztu eta 
bozkatuko dute.  Han 
aurreikusten diren ekime-
nak ere aztertuko dituzte 
gasteiztarrek.

Araba mailan, hiru 
herri galdeketa egin dira 
orain arte. Aramaion egin 
zuten lehena, 2016ko ekai-
nean; parte-hartze zabala 
izan zen bertan, %51ekoa. 
Aurtengo apirilean, Legu-
tio eta Urkabustaizek har-
tu zuten horren lekukoa. 
Azkenengo udalerrian 
bozkatzera deituta zeuden 
herritarren %36ak baino 
gehiagok bozkatu zuen 
bitartean, Legution herri-
tarren %32,29ak eman zuen 
botua.

2018ko udaberrian bes-
te bi galdeketa izango dira: 
Zuiak eta Aiaraldeak izan-
go dute erabakitzeko esku-
bidea. Azken eskualde 
horretan, Aiaran, Amu-
rrion, Artziniegan, Laudion 
eta Okendon jarriko dituz-
te hautetsontziak. 

Aguraingo bileran 
2018 urterako 
plangintza 
bozkatuko dute

ERREDAkZioA

Gasteiz

Pilar auzoan eta Landa-
zuri inguruan lagunga-
rriagoak eta irisgarria-
goak diren ibilbideak 
estreinatu dituzte per-
tsona nagusiek. Bertan, 
laguntza eta tratu hur-
bila eskainiko dieten 
saltokiak eta bestelako 
establezimenduak aur-
kituko dituzte.

Ibilbideek adinekoen 
autonomia sustatzen 
dute, eta auzoko toki 
esanguratsuenetatik 
segurtasunez mugitzeko 
aukera ematen dute. Pila-
rren kasuan, bidea faro-
letan, bankuetan edo 
kalean jarritako pegatina 
laranjekin dago seina-
leztatuta, eta establezi-
menduetan, Euskadi 
Lagunkoia zigilua dago. 

pilarren pegatina laranjekin dago seinaleztatua bidea.  |  alea

Adinekoentzako ibilbide 
seguruak sortu dituzte

GiZARtEA

santo domingo kalean hustutako 40 eta 42 blokeetan abiatu eta amaitu zen manifestazio zaratsua.  |  Hala bedi 

uDAlAREN
"utZikERiA"
SAlAtu DutE

Gasteizko Santo Domingo kalekoen 
aldeko manifestazioa egin zuten 
larunbatean, martxan jarri berri den 
Santo Domingo bizirik! kanpainaren 
bueltan. Alde Zaharreko kale horretako 
bizilagunak Udalaren partetik pairatzen 

ari diren "utzikeria" salatzearekin batera, 
elkarbizitzarako deia egin zuten auzoko 
hainbat eragilek deitutako protestan. 
Urria amaieran, Udalak hamabi familia 
bere etxeetatik irtenarazteko 
kaleratze-agindua eman zuen.

AiARAlDEA

Duela zenbait urte 
hasi ziren Lagun-
tza Psikologiko-
rako Udal Zerbi-

tzua eskaintzen Amurrion. 
Familiak eskolatik kanpo 
aholkatzea zen asmoa, 
Gotzon Minguezek (Laudio, 
1961) azaldu duenez.
Zertan datza zerbitzu hau?
Hezkuntza zentroetan egi-
ten genuen lan hasieran, 
baina konturatu ginen 
umeak eta nerabeak ez 
direla soilik ikasleak; eta 
euren arazoak ez direla 
soilik klaseko eremura 
mugatzen. Eskola barruan 
egonda, ezinezkoa zen fami-
liekin elkarlanean aritzea; 
beharrezkoa ikusten 
genuen horretarako gune 
berri bat sortzea. Terapia 
familiarra egitea da hel-
burua, ume eta nerabeen-
gana senideen bidez iristea.  
Zer da eskaintzen duzuena?
Eskaintzen dugun zerbi-

tzuak hiru arlo ditu: ara-
zoen prebentzioa, aholku-
laritza eta esku-hartze 
klinikoa. Gurea ez da zer-
bitzu terapeutikoa. Hel-
burua ez da arazo kroni-
koak, buru-gaixotasunak, 
konpontzea. Psikologiaren 
alorrean sartzen diren 
arazoak jorratzen ditugu, 
horren patologikoak ez 
direnak. Arazo emoziona-
lak dira horren adibide: 
autoestimu-falta, harre-
manak egiteko zailtasunak, 
ohiko depresioa, eskola 
jazarpena, familia gataz-
kak, menpekotasun ara-
zoak (alkohola, bideo-jo-
koak...) senide baten herio-
t z a k  e r a g i n d a k o 
ondorioak... Edonork izan 
ditzakeen arazoak.  Arazo 
psikosomatikoak ere lan-
tzen ditugu: anorexia ez-pa-
tologikoa, lo egin ezina... 
Nola lantzen dituzu horrelako 
kasuak? 

6-10 saio inguru egiten 
ditugu. Sesio horien ostean 
arazoak bere horretan 
jarraitzen badu, beste non-
baitera bideratu behar 
izaten dugu kasua, han-
diegia delako gure zerbi-
tzuaren bidez tratatzeko. 

Patologia edo arazo kro-
nikoak dira beste zerbitzu 
batera bideratu behar iza-
ten ditugunak. Hala ere, 
kasu gehienetan lortu 
egiten dugu arazoa gure 
zerbitzuaren bidez kon-
pontzea.
Nola zuzentzen zarete nerabe 
eta haurrengana halako ara-
zoak tratatzerako orduan?

Gehienetan umeekin zuze-
nean lan egiten dugu, nahiz 
eta kasu batzuetan ez den 
beharrezkoa haiengana 
zuzentzea. Ume txikien 
kasuan, adibidez, gurasoak 
izaten dira guregana jotzen 
dutenak. Nerabeen kasuan, 
aldiz, askotan ez dute eto-
rri nahi izaten, eta fami-
liaren bidez konpondu 
behar izaten dugu arazoa, 
gurasoei aholkuak emanez. 
Prebentzioa ere lantzen duzue-
la aipatu duzu. Familia ezin-
bestekoa da? 
Bai. Familia da lehenengo 
eragin-zirkulua. Beste 
batzuk daude: eskola, lagu-
nak... baina senideena da 
beti garrantzitsuena, 
eurengan ematen direlako 
"babes-faktoreak". Autoes-
timua, gizarte trebetasu-
nak, frustrazioa jasateko 
ahalmena, baloreak, ohi-
turak... Guzti horiek fami-
lian jasotzen dira, batez 
ere, ez eskolan. Horregatik 
da garrantzitsua faktore 
horiek familiaren testuin-
guruan lantzea. Hainbat 
baliabide dugu prebentzioa 
lantzeko. Gurasoen Esko-
la da horietako bat. Hain-
bat gai jorratzen dira ber-
tan: autoestimua, erantzu-
kizunak, arauak, ohiturak, 
nola eztabaidatu nerabee-
kin, nola irakatsi oina-
rrizko balioak edo ohitu-
ra zehatzak...
Zer nolako harrera du zerbi-
tzuak?
Azken urteetan 100 fami-
lia etorri dira gugana urte-
ko, batez beste. 90 kasu 
inguru izan genituen iaz.
Eskolen barruan ere ari-
tzen gara, guraso batzue-
kin eremu horretan gau-
delako. Harremanetan 
jartzeko gugana etortzea 
edo telefonoz deitzea da 
egokiena, 945-39 38 49 zen-
bakiaren bidez.

Gotzon Minguez amurrioko Udaleko laguntza psikologikorako zerbitzuko langilea da.  | aiaraldea ataria

GiZARtEA

GotZoN MiNGuEZ
PSikoloGoA amurrio da  laguntza psikologikorako Udal zerbitzua duen eaeko udalerri 
bakarra, eta zerbitzu horretako langilea da Gotzon Minguez. txabi alvarado

"ikasleen arazoak ez dira 
eskola eremura mugatzen"

"Kasu gehienetan 
lortu egiten dugu 
arazoa zerbitzuaren  
bidez konpontzea"

oSoRik: AiARAlDEA.EuS  

zUia

Azken urteotan energia 
gutxiago erabiltzeko aha-
leginean ari dira Zuian. 
Jabe dira egungo eredu 
energetikoak, eskala glo-
balean azterturik, gizar-
tean, ekonomian nahiz 
ingurumenean eragin 
zuzenak sortzen dituztela, 
askotan, "oso kaltegarriak" 
izan daitezkeenak. Hori 
kontuan izanda, energia-
ren kudeaketa arduratsua 
egiteko erantzukizuna 
hartu du Udalak.  

Neurriak hartzen hasi 
aurretik, udalerriaren 
diagnostiko bat eskatu 
zuten; udal eraikinen zein 
bestelako baliabide ener-
getikoen azterketa sakona 
egin zuten, eta hobetzeko 
proposamenak ere jaso 
ziren horretan.  

Lehendabiziko neurria 
Udalaren merkaturatzaile 
elektrikoa aldatzea izan 
zen. Lehiaketa publiko 
baten bidez, Goienerrek 
hartu zituen ordura arte 
Iberdrolak zituen kontra-
tu elektrikoak. Gainera, 
diagnostikoari kasu eginez, 
kontratu horien potentzien 
egokitzapena ere egin zen, 
aurrezpen ekonomiko 
nabarmena lortuz. 

lED teknologia
Horrekin batera, energia 
kontsumoa murrizteko 
neurriak hartu zituzten. 
Horretarako, kaleko argi-
teria "sektoreka" berritzen 
dabiltza, LED teknologia 
erabiltzen duten potentzia 
baxuagoko argiak jarriz. 
Horrekin lotuta, Udalak 
part ida  ekonomikoa 
aurreikusten du udal 

aurrekontuetan energia 
eraginkortasuna hobetze-
ko, eta baliabide horiek 
urtero erabiltzen dira argi-
teria apurka berritzen 
joateko. 

Azken hiru urteotan 
ordezkatutako argiteriari 

esker, energiaren %32 
inguru aurreztea lortu dela 
azpimarratu du Ingurumen 
teknikari Jon Toñak. Den-
bora tarte horretan egin-
dako inbertsioari dagokio-
nez, 100.000 bat euro bide-
ratu direla azaldu du.

Energia xahutzeak eki-
diteko neurriak ere hartu 
dituzte, udal eraikinen 
inguratzaile termikoa 
hobetuz; hain justu, Bea 
Murgia eraikineko leihoak 

eta udaletxeko aroztegia 
zein leihoak aldatu dituz-
te; 120.000 bat euroko kos-
tua izan dute lan horiek.

Horrez gain, energia 
berriztagarrien aldeko 
apustuarekin jarraituz, 
hainbat udal eraikinetako 
propano galdarak aldatu 
dituzte, biomasa galdaren-
gatik ordezkatuz. Zehazki, 
udaletxekoa, Bea Murgia-
koa eta Oregi etxekoak 
dira aldatu dituztenak. 
Biomasa-sistema horietan 
188.000 euro pasatxo inber-
titu ditu Zuiako Udalak. 

Ingurumen teknikoak 
eskainitako datuen arabe-
ra, neurri horrek guztiak 
fakturak %62,5 murriztea 
ekarri du. Propano gasa 
eta biomasa galderen kon-
tsumoa alderatuz gero, 
2014ko martxotik 2015eko 
martxora bitartean, uda-
letxeko propanoaren gal-
dararen gastua 9.521,49 
eurokoa izan zela, eta, 
2015eko abendutik 2016ko 
hil berera, biomasarekin 

gastatutakoa 3.570,07 euro 
izan zirela jakinarazi du. 

Guzti horrekin lotuta, 
Toñak gogorarazi nahi izan 
du energia kontsumoa 
murriztuta aurrezte eko-
nomikoa bermatzen bada 
ere, kontuan hartu behar 
dela egitasmo horiek egin 
ahal izateko hasierako 
inbertsioa handia izan dela.

Baso baliabideak
Etorkizunera begira, Uda-
lak duen erronka nagu-
sietako bat instalatutako 
biomasa galdarak bertako 
baso baliabideekin horni-
tzea izango da. "Zuiak baso 
azalera handia du, eta 
mendiak eta basoak egoe-
ra onean mantentzeko 
egurra atera beharra dago. 
Ildo honetan, helburua 
litzateke, baso baliabide 
hauek ezpala bihurtzea 
erregai bezala erabiltzeko, 
beti ere baso azalaren 
kudeaketarako jasanga-
rritasun irizpideak apli-
katuz".

apurka ari dira udalerriko kaleko argi tradizionalak led teknologiarekin ordezkatzen.  |  Mirian biteri

Eredu energetiko berria ezartzeko 
esfortzu berezia ari dira egiten Zuian
Udalerriko kaleko argiteria pixkanaka aldatzearekin batera, hainbat eraikinetan biomasa galdarak jarri dituzte, eta leihoak aldatu

iNGuRuMENA

Biomasa galdarak 
ordezkatuta, %62,5 
murriztu dituzte 
fakturak



 18 AlEA

lAutADA

aGUrain

Itxaronaldi luze baten ondo-
ren, Agurainek agur esan-
go dio herriko gune beltz 
bati: Curtidos enpresa 
ohiaren eraikina, honda-
mendi-egoeran dagoena. 
Zortzi urteko gorabeheren 
ostean, hura botatzeko 
lanak kontratatu ditu herri-
ko Udalak.

Kutsadura-foku handia 
da gaur egun industria-e-
raikin ohia. Aurreko legeal-
dian, txosten bat eskatu 
zuen udal gobernuak (garai 
hartan, EH Bilduren esku), 
eta, horren arabera, 1.600 
tonara iristen da kutsatu-
tako materiala. Asko dira 
5.000 metro koadroko ere-
muak pilatzen dituen pro-
duktu arriskutsuak: kolo-

ratzaileak, disolbatzaileak, 
koipe sintetikoak, fuel-o-
lioa, hidrokarburo-arras-
toak, erretxinak, amiantoz 
estalitako uralitazko tei-
latuak, fibrozementu 
amiantodunak eta ur kro-
mikoak, besteak beste. Hori 
dena, Urzabal errekatik 
oso gertu –Zadorraren 
ibaiadarretako bat–. 

Behin industriagune 
ohia garbitzen duenean, 
eremua birgaitu nahi du 
Udalak (EAJ). Zehazki, 40 

etxebizitza eraikiko ditu 
bertan –eta beste 60 Harre-
si inguruan–. Horrekin 
batera, espazio berde zabal 
bat prestatu nahi du. 

Zortzi urteko itxaronaldia
2009an itxi zuten Curtidos 
enpresa, larruak ontzen 
zituena, eta okerrera egin 
du ordutik eraikinak. 
2014an, Udalak botatzeko 
baimena lortu zuen, baina 
jabeetako batek ez zuen 
zegokion kopurua ordain-
du nahi izan. 

Zehatz-mehatz, hiru 
jabe zituen lehen lurzo-
ruak: %66a Bonabarros 
eraikuntza-enpresarena 
zen; %31, Txingurrimen-
direna, langile ohiek osa-
tuta; eta  gainerako %2,4, 
Udalarena. Herriko insti-

tuzioak beharginen zatia 
erosi zuen iaz, hartzeko-
dunen konkurtsoan bai-
zegoen. Aldiz, etxegileekin 
akordio batera iristea 
falta zitzaion, zegokion 
zatia ordaindu zezaten. 

Negoziatu eta akordioa 
itxi dute orain. Hala, Uda-
lak lantegia botatzeko kon-
tratua esleitu du, 221.400 
euroan. Lehiaketara aur-
keztutako sei enpresen 
artean, Tximistarrik lortu 
du lana. Behin makinak 
lurzoruan sartzen ditue-
nean, bi hilabete eta erdi-
ko epean amaitu behar 
ditu. Ondoren, beste bi 
faseri ekin beharko zaie: 
kutsadura-garbitzea eta 
lurzoruaren urbanizazioa; 
dena, 1,4 milioi euroko 

aurrekontuarekin, etxegi-
leek eta Udalak ordaindu-
ta.

Oposizioko talde nagu-
siak, EH Bilduk, prozesua-
ren "opakotasuna" salatu 
du maiz. Koalizioaren 
ustez, Udalak eraikun-
tza-enpresaren "interes 
pribatuak" lehenetsi ditu 
akordioa ixteko. 

Curtidos lantegiaren eraikinak kutsatutako materialak pilatzen ditu agurain herrian bertan.  |  alea

Aguraingo puntu 
beltz bat, botatzear
zortzi urteren ondoren, eraitsi egingo dute Curtidos lantegi ohiaren eraikin kutsatua

hiRiGiNtZA

1.600
tona kUtsatUta

Aurreko 
legealdian udal 
gobernuak 
eskatutako 
txosten baten 
arabera, 
kutsatutako 
materiala 1.600 
tonara iristen da 
Curtidos lantegi 
ohiean.

Hasten direnetik, bi 
hilabete eta erdiko 
iraupena izango 
dute eraiste-lanek

Herrian bertan dago 
eraikina, hondakin 
toxikoz betea eta 
hondamendi-egoeran

WWW.AlEA.EuS  

Gesaltza añana

Añana Kuadrillako men-
debaldea eta Arabako erdi-
gunea lotzen dituen iga-
robide naturala da La 
Tejera. Mendatea zehar-
katzen duen errepideak 
antzinako trazadura man-
tendu du, egokitzapen eta 
aldaketa handirik egin 
gabe. Bada, Arabako Foru 
Aldundiak erabaki du 
garaia dela lotunea hobe-
tzeko eta joan-etorria 
samurragoa egiteko: 
"Herrialdeko igarobide 
natural bakarra da egoki-
tu ez dena", esan du  Josu 
Lopez Ubierna Bide Azpie-
giturak eta Mugikortasu-
neko diputatuak.

Erabaki gabe dago 
egungo errepidea egoki-
tzeko obrak egingo dituz-

ten edo errepidearen tra-
zadura aldatuko den eta 
beste toki batetik eraman-
go duten. Horren inguru-
ko erabakia hartzeko, 
lehenik eta behin, azter-
keta-informatiboa agindu-
ko du Diputazioak, alter-
natiba desberdinak mahai 
gainean jartzeko. Lopez 
Ubiernak Arabako Batzar 
Nagusietan azaldu duenez, 
alternatiba guztien ingu-
rumenaren inpaktuko 
txostena aurkeztu behar-
ko dute azterketa-infor-
matiboan.

2019an, erabakia
Epeen inguruan, diputa-
tuak argitu du 2018. urte-
ko lehen lauhilekoan kon-
tratatuko dutela azterketa, 
eta bederatzi hilabeteko 
epean jasoko dituztela 

emaitzak. Ondoren, jen-
daurrean aurkeztu behar-
ko dituzte alternatibak, 
eta alegazioak erantzun. 
Hortaz, 2019. urtera arte 
ez da behin betiko eraba-
kia hartuko.

Diputatuaren esanetan, 
alternatiba egokiena,  "ibil-
bide egokiena aurreikus-
ten duena, ingurumenari 
kalte gutxien egiten diona 
eta  gizartean ondorio txi-
kienak dituena" izango 
da. Gogoratu du ingurune 
oso hauskorrean kokatu-
ta dagoela mendatea, Paul-
go igeltsutegiak, Gatz 
Haraneko diapiroa eta 
Caicedo-Yusoko lakua har-
tzen dituena hain zuzen.

La Tejerako menda-
tearekin batera aztertuko 
dute Gesaltzako menda-
tearen konponketa eta 

Gesaltza-Añanako ingura-
bidea eraikitzeko aukera. 
Dena den, Lopez Ubiernak 
zehaztu du obra horiek 
onartzen baldin badira 
hurrengo legegintzaldian 
abian jarriko liratekeela, 
Batzar Nagusiek onartu 
behar duten Arabako erre-
pideen plan berriarekin.

la tejerako portua igarobide zaila da, aldapa-gainalde handiak eta bihurgune asko ditu, eta bazterbiderik ez.  | pHot.ok

la tejera saihesteko edo 
hobetzeko alternatibak 
bilatuko ditu Aldundiak
Herrialdeko igarobide natural bakarra da orain arte egokitu ez dutena

AZPiEGituRAk

969
ibilGailU

2016. urtean, 
batez besteko 
trafiko 
intentsitatea 
eguneko 969 
ibilgailukoa izan 
zen A-2622 
errepidean, Pobes 
eta Espejo artean.  
Ibilgailuetatik, 908 
arinak izan ziren 
eta beste 61 
astunak.
Arabako Foru 
Aldundiaren 
Errepideen 
Zerbitzuak Paul 
herrian jarritako 
neurgailuaren 
araberako datuak 
dira hauek.

MiRiAN BitERi  

santikUrUtze kanpezU

Pasa den uztailean, osasun 
zentro berria martxan jarri 
zenetik, hutsik daude Kan-
pezuko Samuel Picaza 
plazako instalazioak. Egoe-
ra horri buelta eman nahi 

dio Udalak, eta dagoeneko 
erabakita dago erabilera 
berria: ekintza kulturale-
tarako bideratuko dute; 
bereziki, musikarekin 
lotutako ekintzak hartuko 
ditu laster anbulatorio 
zaharrak. 

Hain justu ere, iaz mar-
txan jarritako eta orain 
arte kultura etxean koka-
gune izan duen musika 
eskola izango da lehen 
hartzailea. Egun, 27 umek 
parte hartzen dute proiek-
tuan; nagusientzako esko-

lak eman nahi dituzte, 
baina horretarako toki 
gehiago behar dute. 160 
metro koadro dituen anbu-
latorio zaharrak aseko du 
behar hori. Lehen urratsa 
izango da, izan ere, beste-
lako musika eragileei 
zabaltzeko asmoa ere badu 
Udalak.

lankidetza hitzarmena
Vital Fundazioa da higie-
zin horren jabea, eta hor-
taz, erabilera berria ema-
teko, lankidetza hitzarme-
na sinatu behar du Udalak. 
Horrez gain,  hainbat obra 
ere egin behar dira, hala 
nola, margotzea eta intso-
norizatzea. Auzolanean 
egingo dituzte lanak.

Vital Fundazioarena da santikurutze kanpezuko samuel picaza plazan dagoen higiezina.  |  Mirian biteri

Musika ekintzetarako 
bideratuko dute kanpezuko 
lehengo osasun etxea
Vital Fundazioarekin hitzarmena sinatzeaz gain, hainbat obra egin behar dira instalazioetan

kultuRA

arGantzUn

2018ko Araba Euskaraz 
jaiaren aurkezpen ofiziala 
egingo dute hurrengo 
asteartean, hilaren 28an,  
Gasteizen. Halaber, aben-
duaren 1ean, Argantzunen 
bertan, ikuskizun berezi 
bat antolatu dute jaiaren 
prestaketari buruzko 
zehaztasunak herritarrei 
emateko.

Ekainaren 17an ospa-
tuko da jaia, Argantzon 
Ikastola laguntzeko asmoa-
rekin. Eta dagoeneko 
Argantzon Ikastolan mate-
rialaren salmentarekin 

hasi dira. Hala, astelehe-
nero, 15:00etatik 17:30ak 
arte Araba Euskarazeko 
denda zabalik dago ikas-

tolan bertan. Halaber, ira-
gan urrian Izarrako azokan 
egin zuten bezala, hurren-
go hilabeteetan Arabako 

hainbat txokotara hurbil-
duko dira trebiñarrak  
materiala banatzeko 
asmoarekin. 

leloa aukeratu dute
Irrikitan izango da 2018an 
Euskal Herriko ikastolen 
federazioen jaiak izango 
duen lelo nagusia: "Ber-
dintasunean gozatzeko, 
mugak gainditzeko, bidea 
egiteko, ikasten jarraitze-
ko irrikitan".

Arabako ikastola txi-
kiena da Argantzon eta 
duela hamahiru urte ire-
ki zuen guraso talde batek. 
Haur Hezkuntza eskaini 
du orain arte, baina Lehen 
Hezkuntza ere emateko 
asmoa du. Horretarako 
alboko Manzanos herrian 
irekiko di tuzte  ge la 
berriak. Eusko Jaurlari-
tzaren Hezkuntza sailaren 
baimenaren zain daude 
egitasmoa behar bezala 
martxan jartzeko. 

lehen urratsak egiten hasi 
da 2018ko Araba Euskaraz
'irrikitan' da datorren urteko ekainaren 17an argantzunen ospatuko den jaiaren leloa

argantzon ikastolan materiala salgai dago jada.  | araba eUskaraz

hEZkuNtZA

lantzieGo

Lantziegarren egutegian, 
ospakizun seinalatua bila-
katzen ari da Kulturen jaia, 
2014az geroztik herriko 
ikastolak antolatzen duena, 
gurasoen eta Udalaren 
laguntzarekin. Aurten, 

astelehenean ireki zuten 
egitaraua, herriko emaku-
me marokoarrek eskaini-
tako postre-tailerrarekin. 
Festa nagusia, ordea, igan-
dean izango da (azaroak 
26), 11:00etan hasita esko-
lako patioan bertan –ala, 

euria egiten badu, herriko 
frontoian–. 

Kultura batean jartzen 
dute arreta edizio bakoi-
tzean, eta, oraingoan, iji-
to-herriari erreparatu nahi 
diote,  Lantziegon presen-
tzia duen kulturetako bat 

delako. Zehazki, flamen-
ko-ekitaldia antolatu dute.

Nerea Gayarre irakas-
le, aholkulari eta kultu-
rartekotasun dinamiza-
tzaileak azaldu duenez, 
"herrian elkarbizi diren 
kulturen arteko harrema-
nak berotu" nahi dituzte; 
eta, jakinik "mahaiaren 
inguruan sustatzen direla 
hoberen harremanak", gas-
tronomia-elkartrukea izan-
go da egitarau zabalaren 
plater nagusietako bat. 

kulturarteko harremanak 
berotuko dituzte lantziegon
aurten ijito-herrian jarri nahi dute arreta, eta flamenko-ekitaldi bat eskainiko dute

laugarren urtez ospatuko dute legution kulturen Jaia, "elkarbizitzan sakontzeko".  |  lantzieGo ikastola

kultuRARtEkotASuNA

Oionen, euskararen alde 
indarrak batu dituzte San 
Bizente ikastolak, Ramiro 
de Maeztu eskola 
publikoak eta IKA 
euskaltegiak. Seigarren 
urtez, "Euskaraz bizi nahi 
dut" lasterketa egin zuten 
joan den igandean. 
Berrehun pertsonek hartu 
zuten parte. berrehun lagun atera ziren oionen euskararen alde korrika egitera, joan den igandean.  |  san bizente ikastola

oioNEN,
EuSkARAk
ElkARtutA

Igandea 26

ikAStolAN

11:30 kulturartekotasu- 
naren muralaren 
aurkezpena.

12:00 euskal dantzak, 
lantziegoko taldearekin.

12:30 Flamenko 
ekitaldia, la pulga eta 
lagunak taldearekin.

13:00 Gastronomia- 
elkartrukea. 

13:30 koko-tailerra, 
asve elkarte 
eusko-ekuadortarrarekin.

14:30 arroz, kuskus eta 
te dastaketa. Girotzeko, 
iradier salaberri trikitixa 
taldea.

WWW.AlEA.EuS  

Gabon zoriontsuak denoi! 
Gu horretan ari gara. Arte-
panen denbora asko dara-
magu egun hauek zorion-
tsu egiten saiatzen, gure 

erara: zuen mahaiak Gabonetako pro-
duktu tradizionalez bete-tzen. 

Turroiak, mazapanak, almendru-
koak, almendrazko mantekatuak, pa-
nettoneak… Egia esan produktuok 
oso lotuta daude Gabonekin; zuhai-
tza, jaiotza edo etxe guztietako seni-
de jatun eta alaiak bezainbeste.

Ezin ditugu Gabonak gozokirik 
gabe irudikatu. Hori bai, joerak eta 
kontsumoa aldatuz doaz. Artepanen 
25 urte daramatzagu Jesus Guridi-
ko lantegian produktu tradizionalak 
prestatzen, baina errezetak, forma-
tuak eta aurkezteko moduak egune-
ratzen ditugu.

Zer dira Gabonak gure-tzat? Be-
zeroekiko errespetu are handiagoa: 
izan ere, hartu-eman handia dugu 
haiekin, ahalegin bat egiten dute gure 
produktuak familia-otorduetarako 
erosiz eta guk ezin diegu hutsik egin. 

Maitasuna, gure lantegietan era-
biltzen dena, lehengai onenekin eta 
gure gozogileen errezetekin. Kon-
fiantza, milaka gasteiztarrek gugan 
daukatena, gure dendetatik eroske-
tarekin pozik atera-tzen direnean. 
Horretarako, aurten produktu-sorta 
txikiagoa eskainiko dugu, xehetasun 
guztiak hobeto zaindu ahal izateko. 
Jarraian aurkezten dizkizuegu gure 
proposamenak. 

koko-trufazko turroia
Kokoa eta txokolatea, turroi freskoa, 
fruta-usainez betea eta gure betiko 
trufa bezain krematsua. Ezberdina, 
ausarta… harritu egingo zaitu.

likorezkoak
Tradizioz jasotako espezialitatea, 
gure lantegian luxu kategoria jasot-
zen duena. Banan-banan eta eskuz 
eginda, txokolaterik onenaren zapo-
rea likore mota ezberdinekin bustit-
zen da.

Gorringo turroiak
Mazapana eta gorringo txigortua; 
sinplearen sinplez magia berezi bat 
dauka. Klasikoetan klasikoena, almen-
dra eta gorringoaren harmonia perfe-
ktua nabarituko duzu.

Almendrazko mantekatua
Asko daude, asko baino gehiago. Guk 
geurea gomendatzen dizugu; be-
rezia eta pertsonala, gure gozogileen 
marka bereizgarria duena. Ez galdu 
aukera! 

Euskal turroia
Txokolatea maite dutenentzat. La-
ranja zatiak, markona almendra, hu-
rrak, intxaur espainiarrak, mahaspasa 
turkoak… Zapore nahaste atsegina, 
txokolatearen indarrak sendotuta..

trufak
Gutxi dago esateko. Betikoak dira, 
urte osokoak, data hauetan ezinbes-
tekoak. Naturalak, freskoak eta gehi-
garri zein kontserbagarririk gabeak. 
Txokolatezko mokadutxoak, betega-
rri ezberdinekin.

Panetonnea
Artisau erara egindakoa, Arabako 
bakarra. Ama-ore hutsez hartzitzea 
erronka handia da. Piergiorgio Giorilli 
maisuak irakatsi zigun egiten eta 40 
urtez gordetako errezeta eman zi-
gun. Elaborazio prozesua delikatu eta 
gaitza izanik ere, emaitza harrigarria 
lortzen da, usain eta zapore eztanda 
zoragarriko ogi gozoa eskuratzen bai-
ta, hartzidura, gurin, zitriko eta bani-
lla ukitua duena.

Gabonetarako errezeta gozoak 
prestatu ditu Artepanek
Lehengairik onenekin eta modu artisauan egindako gozogintza-eskaintza zaindua aurkeztu du Artepanek: euskal 
turroia, likorezkoak, mantekatuak eta panettonea ditu prest Eguberrirako. artepan

pUblierreportaJea

ARtEPAN

Jesus Guridi 2.

01004 Vitoria-Gasteiz

945278888

facebook.com/artepanvitoriagasteiz

Xehetasun guztiak zaintzeko, 
aurten produktu-sorta txikiagoa 
osatu du artepanek

arGazkiak: artepan

HaMaika saltsa

E
uskal zinema dokumenta-
lari buruzko ikerketa bat 
egiten ari zela izan zuen 
ezustekoa Josu Martinezek 

(Bilbo, 1986). Bide luze eta korapi-
lotsu baten ondoren, Gure sor lekua  
dokumentalaren kopia bat aurkitu 
zuen; historiako euskarazko lehen 
filma, 1956. urtekoa. Dokumentalak 
berak duen garrantzia eta hura 
bilatzeko eginiko "detektibe" bila-
keta prozesua elkartu, eta Gure sor 
lekuaren bila izeneko dokumentala 
prestatu du Martinezek. Zinemal-
dian (2015ean) eta hainbat aretotan 
ibili ostean, Gasteizen ikusi ahal 
izango da hurrengo astean, ikerla-
riaren eskutik. 

Josu Martinezek berak aurkez-
tuko du dokumentala, azaroaren 
29an, 19:00etan, Oihaneder Euska-
raren Etxean, eta euskarazko lehen 
dokumentala bilatzeko lanak azal-
duko ditu bertan. "Bilaketa nahiko 
zaila, luzea, korapilotsua eta beste 
momentu batzuetan xelebrea izan 

zen; pentsatu nuen bilaketaren isto-
rioak berak bazuela pelikula bat", 
azaldu du Martinezek Alea FM saioan 
egindako elkarrizketan. 

Hazparnen (Lapurdi) hasi, eta 
Parisera, Dakarrera, Buenos Aire-
sera, San Frantziskora... hamaika 
txokotara eraman zuen ikerketak. 
60 urte beranduago inork bilatu ez 
zuen dokumental baten bila zebilen, 
eta, noski, arazoak ez zituen falta: 
"Lekuko asko hilda zeuden, inork 
ez zion garrantziarik eman lehena-
go pelikula hari, eta orohar euskal 
kulturak dituen arazo berdinekin 
egin nuen topo: gure ondarea ez 
dagoela artxibategi nazional batean  
gordeta, baizik eta etxeko zokoren 

'Gure sor lekua' dokumentalaren bila, hamaika herrialde bisitatu zituen Josu Martinezek. | GUre sor lekUaren bila

etxeko zoko batean
'Gure sor lekua' historiako euskarazko lehenengo dokumentalari buruzko dokumentala prestatu du Josu Martinez ikerlari 
eta zinemagileak; euskararen asteko ekitaldien artean eskainiko dute, Gasteizko oihanederren. anakoz amenabar gasteiz

"Euskal kulturak dituen 
arazo berdinekin egin nuen 
topo: gure ondarea ez dago 
artxibategi batean gordeta"
JoSu MARtiNEZ                                      
zineGilea eta ikerlaria

batean, askotan bazterrean ahaztu-
ta". Garaiko Iparraldeko prentsan 
agertutako albiste bati tiraka aur-
kitu zuen dokumentala Martinezek, 
batean eta bestean galdetuta heldu 
zen altxorra aurkitzera.  

Ordu erdiko dokumentala da 
Madrerena, diasporako euskaldunei 
begirako lana. Euskal Herriko hamai-
ka txokotan grabatu zituen, neka-
zari eta arrantzale, festa eta kirola, 
familia eta bestelako irudi bukoli-
koak. Topatutako albisteen arabera, 
euskarazko dokumental bat egin 
zuen Andre Madre zinemagileak, 
Jean Elizalde Zerbitzari idazle, apaiz 
eta euskaltzainaren hitzak jasotzen 
zituena. 1953ko euskararen egunean 
erabaki zuen Madrek euskarazko 
film bat egin behar zuela, eta bi urte 
beranduago aurkeztu zuen Hazpar-
nen. Filmean ez da euskararik entzu-
ten, audiorik gabeko kopia bat topa-
tu zuelako Martinezek, baina pren-
tsak filma euskarazkoa zela esaten 
zuen, eta hala gogoratzen dute leku-
koek ere. Hain zuzen, Euskararen 
astearekin helduko da aurten, Gas-
teizera, Euskararen Etxera.   

 
ENtZuN ElkARRiZkEtA: AlEA.EuS  

Euskararen Astea

AZARoAk 25

kantari Gasteiz karaokea. 
Gasteizko dendarabako aretoan, 
16:30etik aurrera.

AZARoAk 26

'Porto' ikuskizuna. Gasteizko 
oihaneder euskararen etxean, 
19:00etan. Mursego eta Harkaitz 
Canorekin.

ABENDuAk 1

'Striptease' ikuskizuna. Gasteizko 
principal antzokian, 20:30ean.

ABENDuAk 2

kandelen mosaikoa eta Erronken 
Zuhaitza. andre Maria zuriaren 
plazatik abiatuta, 19:00etan, 
oihaneder euskararen etxera. 

[ohARRA]
Arabako ekitaldi guztien 
berri www.alea.eus 
webgunean.

SExuAlitAtEA

I
kastetxez ikastetxe aritzen gara 
Emaizeko sexologo zein Bertso-
zaleen elkartekoak eta zenbai-
tetan ikasleek Bertsogintza eta 

gero Sexogintza saioa dutela esan 
digute. Biek dute "-gintza", bakoitzak 
bere ezaguera, esperientzia, izaera 
eta gogoen arabera jardungo delako 
bertsotan eta baita sexualitatean ere, 
intimitatean, besteekiko harrema-
netan eta estereotipoen aurrean, 
besteak beste.

Azken hilean telebista, irrati eta 
sare sozialetan Maialen Lujanbiok 
Irunen botatako bertso bat hamaika 
aldiz entzuteko aukera izan dugu. 
"Dena ondo zihoan, argia piztu zen 
arte" emanda, hara abiatu zen ber-
tsolaria elkartze erotiko bat konta-
tzera. Eta dena ondo zihoan argia 

piztu arte, momentu horretan bieta-
ko batek ez zituelako espero genitza-
keen genitalak. Badira aludun muti-
lak eta zakildun neskak, nahikoa 
ezezaguna egiten zaigun errealitatea 
bada ere, azken urtean ongi ezagu-
tzeko aukera izan dugun errealitatea 
da. Gogoan izango duzue Chrysa-
llisEH-ren kanpaina eta autobus 
transfoboa.

Lujanbiok bertsoa botatzen zuen 
bitartean, saioko ikusleen aurpegi 
serioek emozio anitz azalarazten 
zituzten. Gaiarekiko sorpresa, egoe-
rak barneratu dezaketen krudelta-
suna eta ez-ulertzeak, transexualita-
te egoeran dauden pertsonekiko 
enpatia eta errespetua, aulkian jeza-
rrita mantentzeko batzuen ezinego-

na… eta harreman erotikoarekin 
disfrutatzen jarraitzeko erabakiaren 
aurrean, txaloak eta jendea hunki-
turik. Sexu identitatea bertsotan.

Maddalen Arzallusek sexualita-
tearen beste ildo bat jorratu zuen. 
"Dena ondo zihoan, argia piztu zen 
arte" une horretan gure gorputza 
agerian geratuko delako eta honekin 
batera gure konplexuak. Gorputza 
bertsotan.

Gorputza tentazio eta debekua 
bihurtu zuen Elizak, arimari eusteko 
euskarritzat hartu zuen Platonek, 
lanean aritzeko tresna bezala indus-
tralizazioak eta besteen aurrean gure 
aurkezpen txartel bezala gaur egun. 

Inoiz ez diogu gorputzari dagokion 
berezko garrantzia eman.

Gorputza munduan egoteko dugun 
baliabidea da. Gorpuzdunak jaio, 
gorpuzdunak izan, gorputzarekin 
ekin, gorputzean sentitu eta gorpu-
tzarekin harremandu. Asko ematen 
digu eta ordainetan baliogabetzea 
eta konplexuak bueltatzen dizkiogu.

Zergatik elkartze erotikoetan 
izaretan eta iluntasunean ezkutatu 
gure gorputza? Egoera horretan goza-
tzeko eta gozarazteko funtziorik bete-
tzen al du? Laztandu, musukatu, 
azalen arteko kontaktua sortu eta 
gozatu ahal badugu, zer da ezkutatu 
behar duguna? Gure edertasuna?

Edertasuna gustuko dugun musi-
ka bezain subjektiboa da. Rocka, 
klasikoa, reggaetona… pertsonen eta 
momentuaren arabera suertatuko 
da egoki, baina modan dauden kan-
tak behin eta berriz entzungai ditu-
gu irrati eta tabernetan, eta doinua 
barneratzen dugu gurea egin arte.

Eder izateko modu anitz ditugu 
eta bakoitzarentzat erakargarriak 
diren pertsona zein ezaugarriak sub-
jektiboak dira, edertasun estereotipoen 
doinua barneratua dugu, ordea, eta 
horien arabera egiten dugu dantzan. 

Bertsogintzan batzuk dira jaioak, 
Sexogintzan denok dugu zeregina. 
Gure gorputza maitatzen hastea lehen 
pausu ederra litzateke.

"Zergatik elkartze 
erotikoetan izaren artean 
eta iluntasunean ezkutatu 
gure gorputza?"

bertsoz bertso

EMAiZE
seXoloGia zentroa www.emaize.com

zer da ezkutatu behar duguna?  |  alea

postontzia

ARABA
Bizilagunak
"bizilagunak programak 44 herrialdetako 1.034 lagun elkartu zituen igandean araban, bertako familien eta etorkin eta errefuxiatuen artean 
antolatuatako bazkarietan. Guztira, 93 bazkari egin ziren lurraldean zehar. Cear euskadiren partez, eskerrik asko eta laster arte!". 

zozketak
Harpidedunentzat

Birentzako gosaria Artepanen
aleak bi pertsonentzako gosaria zozkatuko du, 
artepan okindegietako batean ahogozatzeko. 
eman izena abenduaren 4a baino lehen. 
Hurrengo egunean bertan jakinaraziko diogu 
irabazleari saritua izan dela. 

Bertsolari txapelketa: finala
Abenduaren 17an (igandea), euskal Herriko 
bertsolari txapelketaren finala izango da beC 
erakustazokan. aleak bi sarrera bikoitz zozkatuko 
ditu. eman izena azaroaren 27a baino lehen. 
Hurrengo alean jakinaraziko ditugu sarituak.

idatzi zure mezua www.alea.eus-en 
eta aldizkarian argitaratuko dugu ere.

Eman izena webguneanwww.alea.eus/zozketak

DENBoRA-PASAk

Nola jokatu? 9x9-ko lauki honetako gelaxka hutsak 
bete behar dituzu, 1etik 9ra bitarteko zenbakiekin; 
zenbaki bakar bat ere ez da bi aldiz azaltzen 
errenkada eta zutabe berean, eta ezta dagokion 
3x3-ko laukian ere.

Hitz GezidUna

GoitibeHerasUdokUa

SoluZioAk

suDokuA

Hitz gEziDunA

goitibEHErA

1

2

3

4

5

6

7

8

9

Nola jokatu? Goiti eta beheiti letra bat gutxiago 
edo gehiago du asmatu behar duzun hitzak. 
1. Iturburua. 2. Ipar Euskal Herriko ibai handia.
3. Urteko hamargarren hilabetea. 4. Ameskoabarrengo 
etxaldea. 5. Oinarrizko edaria. 6. Hori argi, hori zurbil. 
7. Gure planeta. 8. Larruazal ondua. 9. Ez luzea, motza.

t

t

t

t

t

t

t

t

t
t

t

t

t

t

tAfrikako
estatua

Zigoitiko
kontzejua

Pl., perretxiko 
mota

Larruazaleko
zulotxoa

Hondar

Tokia

t
t

Sufrea

Ikastaroen
hasieran

Sartu
ahal izan

*

Hitz hotsa

Hegazti
mota

Txistuak,
tuak

Garra

Gezurra
dela esan
Lagrango
kontzejua

Naizen
honek

Nafarroako
udalerria

t

t...-tak, erlo-
juaren hotsa

500

t

* Arabako mendia (1.446 m.)

Otarre,
otzara

Ukan,
izan

t

t

AGENDA

MUsika

EtS
Gasteiz. asteartea 28, 
11:00etan, oihaneder 
euskararen etxean.

xabi San Sebastian
Gasteiz. osteguna 30, 
19:30ean, oihaneder 
euskararen etxean.

Audicience eta 
Montauk
Gasteiz. osteguna 30, 
21:30ean, Jimmy Jazzen.

HaUrrak

ipuin kontaketa
Gasteiz. larunbata 25, 
11:00etan, arana gizarte 
etxean. amaia elizagoienekin.

'Borobilean' ikuskizuna
Gasteiz. igandea 26, 

12:00etan eta 17:30ean, buesa 
arenan. pirritx, porrotx eta 
Marimotots pailazoekin.

'Nur eta herensugearen 
tenplua' pelikula
Amurrio. igandea 26, 
17:30ean, amurrio antzokian. 

'imagine' ikuskizuna
Gasteiz. igandea 26, 
19:00etan, salburuko gizarte 
etxean. asier kidam 
magoarekin. 5 urtetik gorako 
haurrentzat.

bertsolaritza

Bertso saioa
izarra. larunbata 25, 
15:00etan, gaztetxean. oihana 
bartra, izar Mendiguren eta 
oihane perea bertsolariekin. 
Urkabustaizko egun Morea.

Bertso saioa
Maeztu. larunbata 25, 
20:30ean, ludotekan. Miren 
amuriza, arkaitz estiballes eta 
beñat Gaztelumendirekin.

ikUs-entzUn

'kantari' karaokea
Gasteiz. larunbata 25, 
16:30ean, dendarabako Vital 
kutxa Fundazioa aretoan. 

zuzenean eskainiko du alea.
eus webguneak.

'lur–zoru. Eszena 1' 
performancea
Gasteiz. larunbata 25, 
21:00etan, oihaneder 
euskararen etxean. lurburu 
taldearen eskutik.

'Porto' ikuskizuna
Gasteiz. igandea 26, 
19:00etan, oihaneder 
euskararen etxean. Mursego 
eta Harkaitz Canorekin.

'Gure sor lekuaren bila' 
pelikula
Gasteiz. asteazkena 29, 
19:00etan, oihaneder 
euskararen etxean. Josu 
Martinez zinegilearen eskutik.

bestelakoak

'kontu kontari' tailerra
urkabustaiz. ostirala 24, 
17:00etan, kultur etxean. 
Yolanda arrieta idazlearekin. 
0-6 urte bitarteko haurren 
gurasoentzat. bat-bateko 
kontaketa tailerra. 

Mintzodromoa
Gasteiz. asteazkena 29, 
10:00etan, oihaneder 
euskararen etxean.

AZARoAk

24
AZARoAk

30

Joseba tapia eta Besamotzak
Gasteiz. asteartea 28, 20:30ean, parral tabernan.

Jon Urbe

EuSkARAREN 
AGENDA



 AlEA 31

pUblizitatea




